
Øß ÃÐ
Doğma, canım-varlığım qədər
sevdiyim Azərbaycanım
mənim qibləgahımdır

Təsisçi: Naxçıvan Muxtar Respublikası Ali Məclisi və Nazirlər Kabineti

Gündəlik ictimai-siyasi qəzet

qapısı
Qəzet 1921-ci

ildən çıxır

    Muxtar respublikanın davamlı sosial-
 iqtisadi inkişafı Ordubad rayonunu yeni
inkişaf mərhələsinə çıxarıb. Qədim Ordubad
şəhəri bu gün həm də müasirliyi ilə diqqəti
cəlb edir. Rayon mərkəzində və kəndlərdə
aparılan geniş quruculuq işləri ulu öndər
Heydər Əliyev ideyalarının bəhrələridir. Ya-
şayış səviyyəsinin yüksəlməsi, yeni iş yerlə-
rinin açılması Ordubadda məskunlaşmanın
və əhali sayının artmasına səbəb olmuşdur.
Bu il də rayonda geniş quruculuq işləri
aparılır, yeni inzibati binalar və sosial obyektlər
tikilərək istifadəyə verilir. 
     Mayın 14-də Ordubad Rayon İcra Hakimiy-
yətinin inzibati binası istifadəyə verilmişdir.
    Naxçıvan Muxtar Respublikası Ali
Məclisinin Sədri Vasif Talıbov açılışı bildirən
lenti kəsmişdir. 
    Ordubad Rayon İcra Hakimiyyətinin baş-
çısı Elşad Məmmədov çıxış edərək demişdir
ki, muxtar respublikanın sürətli sosial-iqtisadi
inkişafı, aparılan quruculuq işləri Ordubad
rayonunu da əhatə etmişdir. Rayonda yaradılan
müasir infrastruktur dövlətimizin iqtisadi gü-

cünün daha bir göstəricisinə çevrilmişdir.
Bu il rayonun Dəstə kəndində 900 şagird
yerlik məktəb binası, həkim ambulatoriyası,

kənd və xidmət mərkəzləri istifadəyə veril-
mişdir. Hazırda Vənənd kəndində yeni məktəb
binası, kənd mərkəzi, həkim ambulatoriyası,
Uşaq Musiqi Məktəbi və xidmət mərkəzinin
tikintisi davam etdirilir. Bundan başqa, Or-
dubad şəhərində 28 mənzilli yaşayış binası
inşa olunur. Darkənddəki qədim dəyirman
bərpa edilir, Anaqut kəndində yeni məscid
binası tikilir. Elşad Məmmədov yaradılan
şəraitə və göstərilən qayğıya görə rayon
əhalisi adından Ali Məclisin Sədrinə min-
nətdarlıq etmişdir.  
    Naxçıvan Muxtar Respublikası Ali
Məclisinin Sədri Vasif Talıbov dövlət or-

qanlarının əməkdaşlarını və ictimaiyyət nü-
mayəndələrini təbrik edərək demişdir: Ümum-
milli liderimiz Heydər Əliyevin yolunun

uğurla davam etdirilməsinin nəticəsidir ki,
bu gün ölkəmizdə sabitlik, iqtisadi inkişaf
və tərəqqi vardır. Görülən işlər bunu bir daha
təsdiq edir. İnsanların həyat səviyyəsi yük-
səldilir, iş şəraiti yaxşılaşdırılır. Bu da dövlət
orqanlarında qarşıya qoyulan vəzifələrin uğurla
həyata keçirilməsinə imkan verir. Ordubad
Rayon İcra Hakimiyyətinin binasında yaradılan
şərait də imkan verəcək ki, kollektiv üzərinə
düşən vəzifələri layiqincə yerinə yetirsin. 
    Ali Məclisin Sədri demişdir: Ordubad ra-
yonu bir şəhər, üç qəsəbə və 43 kənddən
ibarət olmaqla icra hakimiyyəti tərəfindən
idarə olunur. İcra hakimiyyətinin kollektivi

rayonun siyasi, iqtisadi, sosial, mədəni və
digər sahələrində fəaliyyətin normal təşkilini
həyata keçirir. Bu tədbirlərin uğurla həyata
keçirilməsi üçün müasir iş şəraiti olmalıdır.
Ona görə də Ordubad Rayon İcra Hakimiy-
yətinin inzibati binası yenidən quruldu. Bütün
bunlar dövlətimizin öz vətəndaşlarına, dövlət
qulluqçularına göstərdiyi qayğının daha bir
nümunəsidir. Binada fəaliyyət göstərəcək
dövlət qurumlarının əməkdaşları isə qarşıya
qoyulmuş vəzifələri layiqincə yerinə yetirməli,
rayonun inkişafına öz töhfələrini verməlidirlər. 
    “Bu ilin mart ayından etibarən Ordubad
rayonunun əhalisi 50 min nəfəri ötmüşdür.
Ona görə də icra strukturunda dəyişiklik
edilmiş, Ordubad Rayon İcra Hakimiyyətinin
ştat cədvəlinə birinci müavin və digər ştatlar
əlavə edilmiş, kollektivin əməkhaqqısı artı-
rılmışdır”, – deyən Ali Məclisin Sədri bu
münasibətlə tədbir iştirakçılarını və sakinləri
təbrik etmişdir. 
    Ali Məclisin Sədri ümummilli liderimiz
Heydər Əliyevin “Ordubad Azərbaycanın

Azərbaycan Respublikasının Prezidenti İlham Əliyev mayın 14-də Brüsseldə
ölkəmizin Belçika Krallığındakı səfirliyinin yeni binasının açılışında iştirak
edib.

Azərbaycanın Belçikadakı səfiri Fuad İsgəndərov və binanın dizayneri,
Belçikanın tanınmış memarı Filip Vanhereveqe dövlətimizin başçısına görülən
işlər barədə məlumat veriblər.

Brüsselin Tervuren prospektində yerləşən bina 2014-cü ildə Azərbaycan
Respublikasının Belçika Krallığındakı səfirliyi tərəfindən alınıb, daxili əsaslı
təmir edilib, fasadı isə yenilənib. Bina Avropa təsisatlarına çox yaxın məsafədə,
Parmentier parkının yaxınlığında, çoxsaylı diplomatik missiyaların yerləşdiyi
prospektdədir.

Azərbaycan Prezidenti binanın rəmzi açılışını bildirən lenti kəsib.
Dövlətimizin başçısı binada yaradılan şəraitlə tanış olub. Binanın girişi

dövlət rəmzləri ilə bəzədilib. Burada dünyanın müxtəlif şəhərlərinin məşhur
muzeylərində saxlanılan Azərbaycan xalçalarının fotoları, həmçinin 1870-ci
il Təbriz xalçası nümunəsində əllə toxunmuş xalça da var. Daxili tərtibat
işləri zamanı Qobustan qayaüstü rəsmlərinə də yer ayrılıb. Binanın birinci və
ikinci mərtəbələri səfirliyin iş otaqları üçün nəzərdə tutulub. Burada səfirin,
müşavirlərin və digər əməkdaşların, həmçinin konsulluq xidmətinin işçilərinin
otaqları bütün zəruri avadanlıqla təchiz olunub. Bir sözlə, əməkdaşların səmərəli fəaliyyəti üçün binada hər cür şərait var. Binada, həmçinin səfirlik işçilərinin mənzilləri yerləşir.

Dövlətimizin başçısı səfirliyin əməkdaşları ilə xatirə şəkli çəkdirib.
*  *  *

Mayın 14-də Azərbaycan Respublikasının Prezidenti İlham Əliyevin Belçika Krallığına işgüzar səfəri başa çatıb.

Rəsmi xronika

    Naxçıvan Muxtar Respublikası Konstitusiyasının 5-ci maddəsinin II hissəsinin 22-ci
bəndini rəhbər tutaraq qərara alıram:
    Tapdıq Vaqif oğlu Əliyev Naxçıvan Muxtar Respublikasının iqtisadiyyat naziri təyin
edilsin.

    Naxçıvan Muxtar Respublikası 
    Ali Məclisinin Sədri Vasif  TALIBOV

    Naxçıvan şəhəri, 14 may 2019-cu il

T.V.Əliyevin Naxçıvan Muxtar Respublikasının 
iqtisadiyyat naziri təyin edilməsi haqqında

Naxçıvan Muxtar Respublikası Ali Məclisi Sədrinin

Fərmanı

Ordubad Rayon İcra Hakimiyyətinin inzibati binası
istifadəyə verilmişdir

Ardı 2-ci səhifədə

    Mayın 14-də Ordubad şəhərində dövlət
qurumları üçün yeni bina istifadəyə verilmişdir. 
    Naxçıvan Muxtar Respublikası Ali
Məclisinin Sədri Vasif Talıbov açılışı bildirən
lenti kəsmişdir.
    Məlumat verilmişdir ki, bina 2 mərtəbədən
ibarətdir. Birinci mərtəbədə Naxçıvan Muxtar
Respublikası Daşınmaz Əmlak və Torpaq
Məsələləri üzrə Dövlət Komitəsinin Ordubad
rayon şöbəsi, Ordubad Rayon Qeydiyyat Şö-
bəsi, ikinci mərtəbədə Ordubad şəhər İnzibati
Ərazi Dairəsi üzrə Nümayəndəlik və Ordubad
bələdiyyəsi yerləşir. Naxçıvan Muxtar Res-
publikası Daşınmaz Əmlak və Torpaq Məsə-
lələri üzrə Dövlət Komitəsinin Ordubad rayon
şöbəsi üçün kompüterlə təmin edilmiş müasir
iş otaqları istifadəyə verilmişdir. Fiber-optik
xəttin çəkilməsi, sürətli internet və proqram
təminatı torpaq və əmlak məsələləri ilə bağlı
sənədləşmənin elektron formada aparılmasına
imkan verir. 

     Ordubad şəhər inzibati ərazi dairəsi üzrə
nümayəndə Əli Qənbərov yaradılan şəraitə
görə minnətdarlıq edərək demişdir: Aparılan
abadlıq və quruculuq işləri, tikilən məktəblər,
çəkilən yollar, salınan park və xiyabanlar qədim
Ordubad şəhərinin simasını xeyli dəyişmişdir.
Yeni iş yerləri açılmış, insanların rifahı yaxşı-
laşmışdır. Həmçinin şəhərdə yeni içməli su və
kanalizasiya sistemləri quraşdırılmışdır. Bütün
bunlar dövlətimizin insan amilinə verdiyi də-
yərin, göstərdiyi qayğının təzahürüdür. 
    Ordubad Rayon Qeydiyyat Şöbəsinin rəisi
Səriyyə Hüseynova fəaliyyəti üçün hərtərəfli
şəraitin olduğunu bildirmiş və minnətdarlıq
etmişdir. 
    Ali Məclisin Sədri yaradılan şəraitdən sə-
mərəli istifadə olunması, dövlət təşkilatları ilə
vətəndaşlar arasında sənəd dövriyyəsinin, xü-
susilə də əmlak və torpaq məsələləri ilə bağlı
müraciətlərin elektron formada qəbulu və ca-
vablandırılması barədə tapşırıqlar vermişdir.  

Dövlət qurumları yeni binada fəaliyyət göstərəcək

    Bu gün muxtar respublikada yol təsərrüfatının inkişafına diqqət artırılır. Qurulan müasir

yollar iqtisadiyyatın şaxələndirilməsinə, yaşayış məntəqələrinin və turizmin inkişafına töhfə

verir. Ölkə Prezidentinin müvafiq Sərəncamına uyğun olaraq hazırda Culfa-Ordubad

magistral avtomobil yolu da yenidən qurulur. 

    Mayın 14-də Naxçıvan Muxtar Respublikası Ali Məclisinin Sədri Vasif Talıbov avtomobil

yolunda görülən işlərlə maraqlanmışdır. 

    Məlumat verilmişdir ki, yolun 18 kilometrlik hissəsində tikinti işləri yekunlaşmış, bir

körpü inşa olunmuş, asfalt örtük salınmışdır. Hazırda Gilançay üzərindəki körpünün yenidən

qurulması davam etdirilir. Tikinti işləri aparılarkən yolda yeni su keçidləri qoyulur, gələcəkdə

avtomobillərin rahat və təhlükəsiz hərəkəti üçün tədbirlər görülür, tikinti normalarına əməl

olunur.

    Ali Məclisin Sədri keyfiyyətin əsas götürülməsi, çay yataqlarında selqırıcı bəndlərin

tikilməsi, eləcə də kənd yollarının təmirinə diqqət yetirilməsi barədə tapşırıqlar vermişdir.  
Naxçıvan Muxtar Respublikası
Ali Məclisinin mətbuat xidməti

Culfa-Ordubad avtomobil yolunun tikintisi 
davam etdirilir 

incisidir” fikrini xatırladaraq demişdir: Or-
dubad milli dəyərlərimizin,  tariximizin, mə-
dəniyyətimizin, adət-ənənələrimizin qorunub
yaşadıldığı rayondur. Bu gün Ordubad rayo-
nundakı tarixi abidələr – su dəyirmanları,
körpülər, hamamlar bərpa olunur. Bununla
yanaşı, rayonun müasir inkişafı da diqqətdə
saxlanılır, yeni məktəblər, xəstəxanalar, həkim
ambulatoriyaları, yollar, su-kanalizasiya sis-
temləri qurularaq əhalinin istifadəsinə verilir.
Lakin quruculuq işləri aparmaq işin bir
tərəfidir. Əsas məsələ onlardan səmərəli

istifadə etmək və qorumaqdır. Ordubad Rayon
İcra Hakimiyyətinin inzibati binasında yerləşən
6 dövlət və ictimai təşkilatın kollektivləri də
səmərəli fəaliyyət göstərməli, üzərlərinə düşən
vəzifələri layiqincə yerinə yetirməlidirlər. 
    Ali Məclisin Sədri qurulanlardan səmərəli
istifadə olunacağına əminliyini bildirmiş, bir
daha kollektivi təbrik etmişdir. 
    Sonra binaya baxış olmuşdur. Bildirilmişdir
ki, 4 mərtəbəli inzibati binada 43 yerlik mü-
şavirə zalı, 27 iş otağı, 124 yerlik iclas zalı,
arxiv, anbar, qazanxana və yeməkxana yerləşir.

Birinci mərtəbədə vətəndaşların qəbulu üçün
otaqlar vardır. İkinci mərtəbədə icra haki-
miyyətinin kollektivi, üçüncü mərtəbədə isə
Statistika, Gənclər və İdman idarələri, Bir-
ləşmiş Həmkarlar İttifaqları Şurası, “El
həyatı” qəzetinin redaksiyası, Müharibə,
Əmək, Silahlı Qüvvələr və  Hüquq-Mühafizə
Orqanları Veteranları Şurası, eləcə də Qızıl
Aypara Cəmiyyəti üçün otaqlar ayrılmışdır.
İş otaqlarında kompüterlər quraşdırılmış,
müasir şərait yaradılmışdır. 
    Müharibə, Əmək, Silahlı Qüvvələr və

Hüquq-Mühafizə Orqanları Veteranları Şu-
rasının sədri Fərrux Nağızadə minnətdarlıq
edərək demişdir ki, icra hakimiyyətinin yeni
binası müasir memarlıq əsəridir. Yaradılan
iş şəraiti fəaliyyət üçün geniş imkanlar açır.
Üzərimizə düşən əsas vəzifə gənclərlə işə
diqqəti daha da artıraraq bugünkü inkişafımızı,
sabitliyimizi təbliğ etməkdir. 
    Ümummilli lider Heydər Əliyevin binanın
həyətindəki büstünün ətrafı abadlaşdırılmış,
müasir işıqlandırma sistemi çəkilmiş, yaşıllıq
salınmışdır. 

    Hazırda Naxçıvan Muxtar Res-
publikasında 97 min 41 ailə yaşayır.
Bunlardan 461-i aztəminatlı, 1353-ü
qaçqın və məcburi köçkün, 224-ü isə
şəhid ailəsidir.
    Ailələrin sağlamlıqlarının qorun-
ması muxtar respublikada qarşıda du-
ran əsas vəzifələrdəndir. Naxçıvan
Muxtar Respublikası Ali Məclisi
Sədrinin 2018-ci il 9 oktyabr tarixli
Sərəncamı ilə təsdiq olunmuş “Nax-
çıvan Muxtar Respublikasında uşaq-
ların icbari dispanserizasiyadan ke-
çirilməsinə dair 2018-2022-ci illər
üçün Dövlət Proqramı”nın qəbul olun-
ması bu sahədə atılan mühüm addım -
lardan biridir.  
    Ölkəmizdə ailələrin mənzil-məişət
şəraitinin yaxşılaşdırılması və insan-
ların yeni həyat standartlarına uy-
ğunlaşdırılması dövlətin qarşısında
duran əsas məsələlərdəndir. Həyata
keçirilən sosial siyasətin mühüm bir
istiqaməti də mənzillərin ipoteka yolu
ilə gənc ailələrə verilməsidir. Naxçıvan
Muxtar Respublikası Ali Məclisi
Sədrinin 2016-cı il 7 noyabr tarixli
Fərmanı ilə “Naxçıvan İpoteka Fondu”
Açıq Səhmdar Cəmiyyətinin yaradıl-
ması ailələrin güzəştli şərtlərlə mənzil
sahibi olmasına şərait yaradıb. 
    Muxtar respublika rəhbərinin diq-
qət və qayğısı nəticəsində Naxçıvanda
müharibə veteranları, şəhid ailələri
və hərbi xidmət zamanı sağlamlığını
qismən itirmiş vətəndaşlara, eləcə də
hərbi qulluqçuların, alim və fəaliyyət
göstərdiyi sahədə uğurları ilə seçilən
şəxslərin ailələrinə mənzillər verilib.
Bu sahədə həyata keçirilən tədbirlərin
davamı olaraq 2018-ci il aprelin 7-də
Naxçıvan şəhərinin Əziz Əliyev pros-
pektində yerləşən “Gənclər şəhərciyi”
yaşayış kompleksi istifadəyə verilib.
Hazırda da şəhərimizdə yeni yaşayış
binaları tikilməkdədir. Naxçıvan şə-

hərindən başqa, Babək və Kəngərli
rayonlarında da yeni yaşayış binaları
sakinlərin ixtiyarına verilib. Həmçinin
Şahbuz şəhəri, Sədərək, Ordubad ra-
yonlarında da yeni yaşayış binaları
inşa edilir ki, bu binalarda gənc ailələr
ipoteka kreditləri ilə də mənzil əldə
edə biləcəklər. Eyni zamanda şəhər
və rayonlarda yaşayış binaları əsaslı
şəkildə təmir olunaraq ailələrin isti-
fadəsinə verilir. Yeri gəlmişkən qeyd
etmək olar ki, 1995-ci ildən bu gü-
nədək sosial qayğıya ehtiyacı olan
ailələr üçün 521 ev tikilmiş və ya
yenidən qurulmuşdur.
    Ailələrin rifahının təmin olunma-
sında məşğulluğun da rolu danıl-
mazdır. “2016-2020-ci illərdə Nax-
çıvan Muxtar Respublikasında əha-
linin məşğulluğunun artırılması üzrə
Dövlət Proqramı”na uyğun olaraq
muxtar respublikada işsizliyin aradan
qaldırılması, əhalinin səmərəli məş-
ğulluğunun təmin edilməsi istiqa-
mətində uğurlu tədbirlərin həyata
keçirilməsi davam etdirilir. Belə ki,
muxtar respublikada ailə təsərrüfat-
larının yaradılması ailələrimizin mad-
di rifah halının yüksəlməsinə yönəl-
miş əsas tədbirlərdəndir. Naxçıvan
Muxtar Respublikası Ali Məclisinin
Sədri tərəfindən 2019-cu ilin muxtar
respublikada “Ailə təsərrüfatları ili”
elan olunması, “Naxçıvan Muxtar
Respublikasında ailə təsərrüfatlarının
inkişafı ilə bağlı Tədbirlər Planı”nın
qəbul olunması müxtəlif təsərrüfat
sahələrində çalışan ailələr üçün yeni
imkanlar açıb. Hazırda muxtar res-
publikada 1020-dən çox ailə təsər-
rüfatı fəaliyyət göstərir. Həmçinin
sosial qayğıya ehtiyacı olan aztəmi-
natlı ailələrə fərdi təsərrüfatının in-
kişaf etdirilməsinə və özünüməşğul-
luğunun təmin olunmasına köməklik
göstərilir.

    Ailə dəyərlərinin qorunub yaşa-
dılması və təbliği baxımından Nax-
çıvan Muxtar Respublikası Ailə, Qadın
və Uşaq Problemləri üzrə Dövlət Ko-
mitəsinin də üzərinə mühüm vəzifələr
düşür. Bu vəzifələrin icrası istiqamə-
tində hər il 15 may – Beynəlxalq
Ailə Günü geniş şəkildə qeyd olunur,
silsilə tədbirlər həyata keçirilir. Həm-
çinin ailələrin “gümüş”, “qızıl” və
“brilyant” toyları qeyd olunur. Komitə
tərəfindən mütəmadi olaraq muxtar
respublikanın rayon və kənd mər-
kəzlərində müvafiq mövzularda maa-
rifləndirici tədbirlər həyata keçirilir. 
     Qadınların sahibkarlıq fəaliyyətinə
təşviq edilməsinə və ailələrinə dəstək
olmasına da xüsusi qayğı göstərilir.
Bu məqsədlə “Qadınların Dayanıqlı
İnkişaf üçün Səlahiyyətləndirilməsi”
layihəsi çərçivəsində muxtar respub-
likada “Gələcəyini planlaşdır” təlimləri
keçirilir.
     Aztəminatlı ailələrə xüsusi diqqət
və qayğı ilə yanaşılması ailə siyasətinin
əsasını təşkil edir. Muxtar respublikada
yaşayan aztəminatlı ailələrə mütəmadi
baş çəkilir, onların problemlərinin həlli
istiqamətində müvafiq işlər görülür.
Görülən işlərin nəticəsində 2019-cu il
1 yanvar tarixli statistik məlumatdan
aydın olub ki, ötən illə müqayisədə
aztəminatlı ailələrin sayında 44 faizədək
azalma müşahidə olunub.
    Qeyd edilənlərlə yanaşı, muxtar
respublikada ailə dəyərlərimizin təbliğ
olunması məqsədilə yaradıcılıq mü-
sabiqələri keçirilir, eləcə də kütləvi
informasiya vasitələrində sağlam ailə -
nin formalaşması, ailə dəyərləri ilə
bağlı maarifləndirici çıxışlar edilir.  
    Yeni qurulan gənc ailələr də muxtar

respublikada ailələrin sağlam qurul-

masına və uzunömürlü olmasına

 hesablanmış dövlət qayğısından

düzgün istifadə etməli, öz üzərlərinə

düşən vəzifələri, cəmiyyət qarşısında

məsuliyyətlərini dərk etməlidirlər.

Naxçıvan Muxtar Respublikası 
Ailə, Qadın və Uşaq Problemləri 

üzrə Dövlət Komitəsinin 
mətbuat xidməti

Dövlət ailə siyasəti muxtar respublikada 
uğurla həyata keçirilir

    Naxçıvan Dövlət Universitetinin

Xəstəxanasında “Anatomiya, fizio-

logiya və patologiyanın əsasları”,

“Farmakoqnoziya botanikanın əsas-

ları ilə” və “Latın dili” dərs vəsait -

lərinin təqdimatı keçirilib. Tədbiri

giriş sözü ilə ali təhsil ocağının rek-

toru, AMEA-nın müxbir üzvi Saleh

Məhərrəmov açaraq müstəqillik il-

lərində Naxçıvanda səhiyyənin in-

kişafı istiqamətində, tibbi kadrların

hazırlanması sahəsində görülən iş-

lərdən bəhs edib, bu sahədə yazılan

kitabların əhəmiyyətindən danışıb.

    Bildirilib ki, son illərdə təhsil
sistemində həyata keçirilən islahatlar
müasir təhsil sisteminə cavab verən
dərsliklərin və metodik vəsaitlərin
təminatı zərurətini meydana çıxarıb.
Bu baxımdan tibb sahəsi üzrə müasir
tələblərə cavab verən elmi ədəbiy-
yatların hazırlanması qarşıya qoyulan
ən mühüm vəzifələrdən biridir. Bu
gün təqdimatı keçirilən kitablarla
əyani tanış olduqdan sonra əminliklə
demək olar ki, həmin vəsaitlər tibbin
inkişafına, bu sahə üzrə kadr hazırlığı
işinə öz töhfəsini verəcəkdir.
    Tədbirdə Naxçıvan Muxtar Res-

publikası Ali Məclisi Aparatının Hu-
manitar siyasət məsələləri və ictimai
təşkilatlarla iş şöbəsinin müdiri Surə
Seyid çıxış edərək bildirib ki, Ali
Məclisin Sədri cənab Vasif Talıbovun
diqqət və qayğısı sayəsində muxtar
respublikada bütün sahələrdə olduğu
kimi, elmin inkişafı sahəsində də
mühüm işlər görülür, elm və təhsil
müəssisələrinin maddi-texniki bazası
inkişaf etdirilir, elektron kitabxanalar
qurulur, elmi mühit formalaşdırılır.
Naxçıvanın tarixi, arxeologiya və
etnoqrafiyası, ədəbi mühiti və mə-
dəniyyəti, təbii sərvətləri və bio-
mühiti ciddi tədqiqat obyektinə çev-
rilir. Aparılan elmi araşdırmaların
ən son nailiyyətlərini əks etdirən
kitab və monoqrafiyaların, ensiklo -
pediyaların, elmi jurnalların nəşrinə
diqqətin artırılması muxtar respub-
lika rəhbərinin elmin inkişafına, zi-
yalılığa verdiyi dəyərin ifadəsidir.
Bununla yanaşı, bu nəşrlərin icti-
maiyyətə təqdimatı, oxucu görüş-
lərinin, kitab müzakirələrinin keçi-
rilməsi muxtar respublikada kitab
mədəniyyətinin formalaşması isti-
qamətində atılan addımlardandır.
    Naxçıvan Muxtar Respublikası
Ali Məclisi Sədrinin tapşırığı əsa-
sında təqdimatı keçirilən kitablar
nəfis tərtibatı və elmi dəyəri ilə se-
çilir. “Əcəmi” Nəşriyyat-Poliqrafiya
Birliyində 500 tirajla nəşr olunan
bu vəsaitlərin, demək olar ki, biri
digərini tamamlayır. Belə ki, “Ana-
tomiya, fiziologiya və patologiyanın
əsasları” adlı dərs vəsaitində orqa-
nizmin quruluşu, inkişafı və forma-
sından bəhs etməklə, ayrı-ayrı or-
qanların funksiyası və patologiyası
zamanı orqanizmdə baş verən
dəyişik liklər, maddələr mübadiləsi,

enerji  çevrilmələri prosesləri, həyat
üçün vacib olan vitaminlər və onların
əhəmiyyəti, həmçinin bioloji aktiv
maddələrin mübadilə pozğunluqla-
rında törənən patoloji təzahürlər
haqqında məlumat verilir. Nəşr olu-
nan vəsait anatomiya, fiziologiya
və patologiyadan bəhs edən latın
qrafikası ilə yazılan ilk əsərdir. Ki-
tabın sonunda istifadə olunan latın
terminlərinin lüğətinin verilməsini
onun elmi dəyərini artıran göstəri-
cilərdən saymaq olar. Dərs vəsaiti
tibb kollecinin uyğun ixtisasları və
ali məktəblərin tibb fakültəsinin
tədris proqramlarına uyğun metodik
göstərişlər əsasında yazılıb. 
     Vurğulanıb ki, Naxçıvan Muxtar
Respublikasının biomüxtəlifliyi müs-
təqillik illərinə qədər sistemli tədqiq
olunmayıb. Dərman bitkilərinin öy-
rənilməsi və istifadəsi aparılan təd-
qiqatlar içərisində öz aktuallığı ilə
seçilir. Son illərdə bu sahədə aparılan
tədqiqatlar artırılıb, onlardan səmərəli
istifadə yolları müəyyən olunub. Təd-
qiqatlar nəticəsində muxtar respub-
likada 800 növə yaxın dərman bitkisi
müəyyənləşdirilib. “Farmakoqnoziya
botanikanın əsasları ilə” kitabı da bu

istiqamətdə aparılan tədqiqatların da-
vamı kimi diqqətəlayiqdir. Kitabda
dərman bitkilərinin xarakteristikası,
ekoloji şəraiti, yayılması, toplanılması,
qurudulması, saxlanılması, kimyəvi
və farmakoloji tərkibi ilə bağlı geniş
məlumatlar təqdim olunub, dərman
bitkilərinin xüsusiyyətləri ilə yanaşı,
onlardan istifadə və qəbul qaydaları
müəyyənləşdirilib. 
    Bildirilib ki, “Latın dili” adlı dərs
vəsaiti ixtisas dilinin mənimsənil-
məsinə xidmət edən ilkin tədris və-
saiti kimi qiymətlidir. Bu vəsait hə-
kimin, tibb işçisinin və bioloqun la-
tınca istilahlara və öz ixtisasları üzrə
dil mədəniyyətinə yiyələnmələrinə
mühüm təsir göstərir. Dərs vəsaitində
latın dilinin qrammatikasının və fo-
netikasının əsasları, termin düzəlt-
mənin ümumi prinsipləri, üzvi aləmin
sistematikası və nomenklaturası üzrə
məlumatlar, həmçinin tibbi, bioloji
və farmakoloji terminlərin qurulu-
şunun izahlı nümunələri verilib. 
     Diqqətə çatdırılıb ki, “Farmakoqno -
ziya botanikanın əsasları ilə” kitabının
elmi dəyəri nəzərə alınaraq elektron
variantı hazırlanıb, Naxçıvan Muxtar
Respublikası Ali Məclisinin Naxçıvan -

şünaslıq Mərkəzinin, Gənclər Fon-
dunun, AMEA Naxçıvan Bölməsinin,
Məmməd Səid Ordubadi adına Nax-
çıvan Muxtar Respublika Kitab -
xanasının və Naxçıvan Dövlət Uni-
versitetinin elektron kitabxanalarında
yerləşdirilib. Bu isə muxtar respub-
likadan kənarda yaşayan oxucuların
da kitabdan istifadəsini əlçatan edib. 
    Surə Seyid vurğulayıb ki, hər
üç vəsait həkim hazırlığı işinə kom-
pleks yanaşmanın elmi göstəricisi-
dir. Bu vəsaitlər ali və orta tibb
təhsili alan tələbələr, müəllimlər,
həkimlər, bioloqlar, təbiətşünaslar,
xalq təbabəti ilə məşğul olan loğ-
manlar üçün əvəz olunmaz məxəz
sayıla bilər. 
     Slaydların nümayiş olunduğu və
vəsaitlərin sərgiləndiyi təqdimatda
Naxçıvan Dövlət Universitetinin Tibb
fakültəsinin dekanı, tibb üzrə fəlsəfə
doktoru Elsevər Əsədov və fakültənin
dosenti, tibb elmləri doktoru İsa Ab-
dullayev çıxış edərək kitabda yer alan
materiallar barədə tədbir iştirakçılarına
ətraflı məlumat veriblər. Çıxışlarda
fundamental elmi tibbi nəşrlərin ərsəyə
gəlməsində müəlliflərin apardığı təd-
qiqatlardan bəhs olunub, əməkləri
yüksək dəyərləndirilib.
    Sonra kitabın müəlliflərindən tibb
üzrə fəlsəfə doktoru İlhamə Musta-
fayeva və AMEA Naxçıvan Böl-
məsinin Bioresurslar İnstitutunun
əməkdaşı, biologiya üzrə fəlsəfə
doktoru, dosent Ramiz Ələkbərov
çıxış edərək kitabların nəşri zərurə-
tindən danışıb, tibbi kadrların hazır -
lanması sahəsində yaradılan imkan-
lara, dərs vəsaitlərinin işıq üzü gör-
məsində göstərdiyi diqqət və qayğıya
görə Naxçıvan Muxtar Respublikası
Ali Məclisinin Sədrinə minnətdarlıq
ediblər.

- Nail ƏSGƏROV

Tibb sahəsinə aid dəyərli elmi nəşrlər

     Əsası Azərbaycan xalqının ümummilli lideri Heydər Əliyev tərəfindən
qoyulan dövlət ailə siyasəti ölkəmizdə olduğu kimi, Naxçıvan Muxtar Res-
publikasında da uğurla həyata keçirilir. Muxtar respublikada yaşayan
ailələrin daha da möhkəmləndirilməsi, əhalinin rifah halının yaxşılaşdırılması,
ailələrin məşğulluqlarının təmin olunması, sağlamlıqlarının qorunması
 istiqamətində mühüm tədbirlər görülür.

    Ukraynanın Taras Şev-
çenko adına Kiyev Milli Uni-
versitetinin (KMU) Beynəl-
xalq Münasibətlər İnstitutu
ilə Naxçıvan Dövlət Uni-
versiteti arasında əməkdaş-
lığa dair anlaşma memoran-
dumu imzalanıb. Tədbirdə
çıxış edən institutun direktoru
Valeri Kopeyka bildirib ki, me-
morandum iki ölkə arasında təhsil
sahəsində əməkdaşlığın inkişafına
töhfə verəcək. Azərbaycan uni-
versitetləri ilə əməkdaşlığa hazır
olduqlarını deyən Valeri Kopeyka
qeyd edib ki, rəhbərlik etdiyi ali
təhsil ocağının təcrübəsini azər-
baycanlı həmkarları ilə bölüş-
məkdə maraqlıdır.
    Azərbaycan Prezidenti cənab
İlham Əliyevin yürütdüyü siyasətin
prioritet istiqamətlərindən birinin
gənclərin təhsilinin yüksəldilməsi
olduğunu vurğulayan ölkəmizin
Ukraynadakı səfiri Azər Xudiyev
bildirib ki, Azərbaycan ilə Ukrayna
arasında təhsil sahəsində əmək-
daşlıq daha da inkişaf etdirilməli
və təcrübə mübadiləsi aparılmalıdır.

Azər Xudiyev Azərbaycanla Uk-
rayna arasında səmərəli əlaqələrin
mövcudluğunu və təhsil sahəsinin
bu əlaqələrdə xüsusi yeri olduğunu
diqqətə çatdırıb. İkitərəfli əmək-
daşlığın daha da inkişaf etdiril-
məsinin məqsədəuyğunluğundan
söz açan səfir istər universitetlər-
arası, istərsə də orta təhsil sahəsində
əlaqələrin genişləndirilməsinin
əhəmiyyətini vurğulayıb.
    Anlaşma memorandumunda
təcrübə, eyni zamanda müəllim
və tələbə mübadiləsi də nəzərdə
tutulub.
    Görüşün sonunda səfir insti-
tutun direktoruna “Naxçıvan: Şər-
qin əfsanəsi” kitabını hədiyyə
edib.

“Nuhçıxan” İnformasiya Agentliyi

Təhsil sahəsində əməkdaşlıq genişlənir

    Naxçıvan Muxtar Respublikasında miqrasiya proseslərinə dövlət
nəzarətinin gücləndirilməsi, qanunsuz miqrasiyanın qarşısının
alınması məqsədilə Dövlət Miqrasiya Xidməti tərəfindən həyata
keçirilən tədbirlər aprel ayında da davam etdirilib. Belə ki, muxtar
respublika  ərazisində qanunsuz yaşayan və qeydiyyatsız olan
18 əcnəbi aşkarlanaraq Azərbaycan Respublikasının qanunvericiliyinə
uyğun olaraq barələrində müvafiq tədbirlər görülüb. 
    Ötən ay Dövlət Miqrasiya Xidmətinə daxil olan 647 müraciətin
127-si əcnəbilərə Azərbaycan Respublikasında müvəqqəti yaşamaq
üçün icazələrin verilməsi və yenidən rəsmiləşdirilməsi, əmək
fəaliyyəti ilə məşğul olmaq üçün iş icazələrinin verilməsi, Azərbaycan
Respublikasının vətəndaşlığına bərpa, eləcə də Azərbaycan Res-
publikasının vətəndaşlığına mənsubiyyətin müəyyənləşdirilməsi ilə
bağlı olmuşdur. Müraciətlərin hər biri ayrı-ayrılıqda Azərbaycan
Respublikası qanunvericiliyinin tələblərinə əsasən araşdırılmış,
müvafiq qərarlar qəbul edilmişdir.
    Ötən dövrdə olduğu yer üzrə qeydiyyatla bağlı 520 müraciət qeydə
alınaraq icrası təmin olunmuş, həmin müraciətlərdən 246-sı elektron
xidmətlər portalı və elektron poçt üzərindən qəbul edilmiş, fəaliyyət
istiqamətlərinə uyğun olaraq maarifləndirmə tədbirləri aparılmışdır. 

Naxçıvan Muxtar Respublikası Dövlət  Miqrasiya 
Xidmətinin mətbuat xidməti

Ötən ay 647 müraciətə baxılıb

     Naxçıvan şəhəri, Xətai küçəsi 6 ünva-
nında yerləşən “Xidmət” ATSC-nin inzibati
binasında 22 iyun 2019-cu il tarixdə saat
1100-da səhmdarların ümumi yığıncağı
 keçiriləcəkdir.
     Yığıncağın gündəliyində aşağıdakı
məsə lələr durur:
     1. Səhmdarların ümumi yığıncağının
reqlamentinin təsdiqi
     2. Cəmiyyətin 2018-ci ildə maliyyə-
təsərrüfat fəaliyyətinə dair idarə heyəti
sədrinin hesabatı
    3. Cəmiyyətin idarə heyətinin  seçilməsi

     4. Cəmiyyətin təftiş komissiyasının
 seçilməsi
     5. 2019-cu ildə cəmiyyətin fəaliyyət
proqramına baxılması
     6. Sair məsələlər.

“Xidmət” Açıq Tipli Səhmdar Cəmiyyətinin 
səhmdarlarının nəzərinə!

Qeydiyyat №: 575

Əlyazmalara cavab verilmir
və onlar geri qaytarılmır

ØßÐÃqapısı
Ünvan: AZ-7000,

Naxçıvan şəhəri, “Təbriz” küçəsi 1.

Telefonlar: Məsul katib: 545-62-47 
Şöbələr: 545-81-44, 545-51-18

Müxbirlər: 545-75-21, Faks: 544-52-52
E-mail: serqqapisi@nakhchivan.az

Nömrəyə məsul: Nail Əsgərov
Qəzet redaksiyanın kompüter mərkəzində yığılıb, səhifələnib və

    Ümummilli lider Heydər
Əliyevin anadan olmasının
96-cı ildönümünə həsr olun-
muş “Heydər Əliyev kubo-
ku” uğrunda 2002-2003-cü
illər təvəllüdlü yeniyetmə
oğlanlar arasında basketbol üzrə Naxçıvan Muxtar Res-
publikası turnirinə start verilib.
    Naxçıvan Muxtar Respublikası Gənclər və İdman Na-
zirliyi ilə Basketbol Federasiyasının birgə təşkil etdiyi
turnirdə 4 komanda dairəvi sistem üzrə mübarizə aparır.
    Naxçıvan şəhərindəki İlham Əliyev adına Olimpiya
İdman Kompleksində təşkil olunan turnirə bu gün “Ordu-
bad”-“Naxçıvan” və “Babək”-“Şərur” komandalarının
görüşü ilə yekun vurulacaq.

- Ceyhun MƏMMƏDOV

Basketbol üzrə muxtar respublika 
turnirinə start verilib

     Onlardan biri də Naxçıvanda
ilk dəfə olaraq burun plastikası
(rinoplastika)  əməliyyatları  icra
edən otorinolarinqologiya üzrə hə-
kim-rezident Ruslan Qurbanovdur. 
    Əmək fəaliyyətinə Babək Ra-
yon Mərkəzi Xəstəxanasında baş-
layan, hazırda Naxçıvan Muxtar
Respublika Xəstəxanasında ça-
lışan Ruslan həkim Azərbaycan
Tibb Universitetinin məzunudur
və 3 il müddətində Türkiyənin
Ankara Qazi və Ərzincan Men-
gücek Elm və Araşdırma Xəstə-
xanasında təkmilləşdirmə kursu
keçib.
    Kurs müddətində 1000-dən
artıq uğurlu əməliyyat icra edən
gənc həkim hazırda tonzillekto-
miya, adenoektomiya, septoplas-

tika, otoplastika və nazal polip
əməliyyatlarını uğurla həyata
keçirir. 
    Ruslan həkim bildirir ki,
muxtar respublikada həkim-
 rezidentlərin yüksəkixtisaslı
mütəxəssis kimi yetişməsi üçün
lazımi şərait vardır. Çünki müa-
sir maddi-texniki təchizata malik
xəstəxana binasında fəaliyyət
göstəririk. Bu səhiyyə ocağında

ən müasir tibbi avadanlıqlar qu-
raşdırılıb, nümunəvi iş şəraiti
yaradılıb. Bu isə investisiya mü-
hitini yaxşılaşdırmaq, innova-
siyaya və dayanıqlı inkişafa
əsaslanan düşüncəni və elmi-
texniki tərəqqini əks etdirən
yeni layihələrin həyata keçiril-
məsinə imkan verir. Bunun mü-
qabilində tibb işçiləri göstərilən
qayğıya öz əməli işi ilə cavab
verməyə çalışır, əhalinin sağ-
lamlığının keşiyində dayanmağı
müqəddəs vəzifə sayır.
    Rinoplastika kimi əməliyyatlar
sayəsində xəstələrin artıq Nax-
çıvandan kənara getmədən ən
müasir cərrahi avadanlıq və ci-
hazların köməyi ilə müalicə olun-
ması Naxçıvan səhiyyəsinin daha
bir uğurudur.

Naxçıvan Muxtar Respublikası
Səhiyyə Nazirliyinin

mətbuat xidməti

Naxçıvanda ilk burun plastikası əməliyyatları aparılıb

     “Naxçıvan Muxtar Respubli kası-95”

devizi altında tələbələrin iştirakı ilə

“Tarixə ekskursiya” adlı layihə hə-

yata keçirilib.

    Layihənin məqsədi Azərbaycanın
digər bölgələrindən olan və muxtar
respublikada təhsil alan tələbələrin
Naxçıvanın tarixinə və dahi şəx-
siyyətlərinə aid eksponatların əks
olunduğu muzeylərlə daha yaxından
tanışlığının təmin edilməsi, gənclərdə
vətənpərvərlik hisslərinin yüksəldil-
məsi, tariximizin təbliğ olunması, on-
larda intellektual oyunlara marağın
artırılmasıdır. 
    Əvvəlcə gənclərin Naxçıvan şəhərində
fəaliyyət göstərən mədəniyyət müəssi-
sələrinə ekskursiyaları təşkil olunub.
    Ekskursiyalar yekunlaşdıqdan sonra
“Naxçıvanqala” Tarix-Memarlıq Muzey
Kompleksində gəzinti təşkil olunan
muzeylər haqqında hazırlanan suallar
əsasında iştirakçılar arasında “Nə? Ha-
rada? Nə zaman?” intellektual oyunu
keçirilib.
    Oyunun sonunda daha çox suala
düzgün cavab verən “Naxçıvan” Uni-

versitetinin “Aran” komandası birinci
yerə layiq görülüb. Naxçıvan Müəllimlər
İnstitutunun “Buta” komandası ikinci,
Naxçıvan Dövlət Universitetinin “Qara -
bağ” komandası isə üçüncü olub.
    Qaliblərə və digər iştirakçılara Gənc -
lər və İdman Nazirliyi tərəfindən diplom,
fəxri fərman və hədiyyələr təqdim
edilib.  
    30 tələbənin iştirak etdiyi layihə
Naxçıvan Muxtar Respublikası Gənclər
və İdman Nazirliyi ilə Yeni Azərbaycan
Partiyası Naxçıvan Muxtar Respublika
Təşkilatının Heydər Əliyev adına Gənc -
lər Birliyinin birgə təşkilatçılığı ilə hə-
yata keçirilib.

Naxçıvan Muxtar Respublikası 
Gənclər və İdman Nazirliyinin

mətbuat xidməti

“Tarixə ekskursiya” adlı layihə 
həyata keçirilib

    Ümummilli lider Heydər Əliyevin ana-
dan olmasının 96-cı ildönümünə həsr olun-
muş sərbəst güləş üzrə Bakı şəhər Xəzər
rayon açıq birinciliyinə yekun vurulub.
    İki gün davam edən birincilikdə Nax-
çıvan Muxtar Respublikası Güləş Fede-
rasiyasının iki yetirməsi də döşək üzərinə
çıxıb. 35 kiloqram çəki dərəcəsində mü-
barizə aparan Namiq Əlizadə bürünc
medal qazanıb. Digər idmançımız Xəzər
Abdullayev də eyni nailiyyəti təkrarlayıb.
Xəzər, bu uğura 41 kiloqram çəki dərə-
cəsində imza atıb.
    Sonda hər iki idmançımıza təşkilat-
çılar tərəfindən diplom və medal təqdim
olunub.

Daha iki güləşçimiz bürünc
medal qazanıb

İtmişdir
Rəhimov Həbib Muxtar oğlunun adına 11 may

2001-ci ildə verilmiş 060705 nömrəli veteran vəsiqəsi
itdiyindən etibarsız sayılır.

* * *
Quliyev Yavər Rza oğlunun adına 23 sentyabr

2010-cu ildə verilmiş 081185 nömrəli veteran vəsi-
qəsi itdiyindən etibarsız sayılır.

    Muxtar respublikada hər sahədə olduğu kimi, tibb sahəsində də

yüksəkixtisaslı gənc kadrların hazırlanmasında mühüm addımlar

atılır. Bunun nəticəsidir ki, xəstəxanalarda və həkim ambulatoriya-

larında çalışan gənc həkimlərin sayı gündən-günə artmaqdadır. 

    May ayının 14-də Naxçıvan
Dövlət Universitetinin Sosial
idarəetmə və hüquq fakültəsinin
Hüquqşünaslıq ixtisasının II kurs
tələbələri “Ədliyyə könüllüləri”
layihəsi üzrə Naxçıvan Muxtar
Respublikası Ədliyyə Nazirli-
yinin Məhkəmə Ekspertizası
Mərkəzində və Naxçıvan Şəhər
İcra və Probasiya şöbəsində isteh-
salat təcrübəsi keçiblər. 
    Təcrübə Naxçıvan Muxtar Res-
publikası Ali Məclisi Sədrinin “Ali
və orta ixtisas təhsili müəssisələ-
rində ixtisasların müvafiq təşki-
latlara hamiliyə verilməsinə dair
əlavə tədbirlər və innovasiyaların
dəstəklənməsi haqqında” 2019-cu
il 3 aprel tarixli Sərəncamından
irəli gələn vəzifələrin yerinə yeti-
rilməsi məqsədilə təşkil edilib. Ya-

radılmış ekspert qrupunun üzvlə-
rinin rəhbərliyi ilə gün ərzində tə-
ləbələr bu qurumların iş fəaliyyəti
ilə tanış olub, gündəlik iş prosesində
iştirak edib və maraqdoğuran sa-
hələr barədə ətraflı məlumat alıblar. 
    Bildirilib ki, həyata keçirilən bu
tədbirlərin əsas məqsədi tələbələri
nazirliyin fəaliyyət prosesinə cəlb
etməklə yeni layihələr üzə çıxar-
maqdır. Bütün bunlar isə tələbələrin
ədliyyə sahəsi üzrə nəzəri biliklərinin
praktik şəkildə mənimsəmələrinə

müsbət təsirini göstərəcəkdir.
  Tələbələr Məhkəmə Ekspertizası
Mərkəzində Əlyazmaların, səslərin
və sənədlərin texniki ekspertizası
laboratoriyasında da ekspertin iş
təcrübəsi ilə tanış olublar. Burada
onlara pul nişanlarının və sənəd-
lərin tədqiqatını aparmaq üçün

video spektral komporatr avadanlığı
vasitəsilə saxta pulların və saxta
sənədlərin müəyyən olunma meto-
dikası əyani şəkildə göstərilib. Tə-
ləbələr bu biliklərini möhkəmlətmək
üçün gördüklərini təcrübi şəkildə
tədqiqat apararaq müvafiq biliklərə
yiyələniblər.
    Naxçıvan Şəhər İcra və Proba-
siya Şöbəsində,  Məhkəmə-ballistik
ekspertizasında tələbələr təcrübi
bilik əldə ediblər. 

- Pərviz HACILI

Tələbələr “Ədliyyə könüllüləri” layihəsi üzrə istehsalat təcrübəsində olublar

    Heydər Əliyev Uşaq-Gənclər Ya-

radıcılıq Mərkəzində ümumtəhsil

müəssisələrində “Tariximizi qoruyaq

və yaşadaq” devizi altında keçirilmiş

aksiyada toplanan eksponatların

Mədəniyyət  Nazirliyinə təqdimetmə

mərasimi olub. 

    Tədbiri Naxçıvan Muxtar Res-
publikasının Təhsil naziri Rəhman
Məmmədov giriş sözü ilə açaraq
təhsilə göstərilən diqqət və qayğıdan
danışıb.
    Təhsil naziri vurğulayıb ki, şa-
girdlərin vətənpərvərlik ruhunda tər-
biyə edilməsi, tariximizin öyrənil-
məsi ilə bağlı müxtəlif səpkili təd-
birlər həyata keçirilir. Bu tədbirlərin
davamı olaraq ümumtəhsil məktəb-
lərində “Tariximizi qoruyaq və ya-
şadaq” devizi altında aksiya keçirilib.  
    Qeyd olunub ki, aksiya təhsil ic-
timaiyyəti tərəfindən böyük rəğbətlə
qarşılanıb, qədim maddi mədəniyyət

nümunələri, o cümlədən şəxsi kol-
leksiyalarda toplanmış tarixi və bədii
əhəmiyyət daşıyan 400-dən artıq
eksponat müəllim və şagirdlərimiz
tərəfindən toplanaraq bir araya gə-
tirilib. Bunlara toxuculuq məmulat-
ları, məişət əşyaları, təsərrüfat və
daş əmək alətləri, pul nümunələri
və digər məmulatlar aiddir. 
    Təhsil naziri bu ənənənin gələ-
cəkdə də davam etdiriləcəyini
 bildirib.

Naxçıvan Muxtar
Respublikasının Mə-
dəniyyət naziri Natə-
van Qədimova çıxı-
şında qeyd edib ki,
muxtar respublikada
muzey fondlarının zən -
ginləşdirilməsi, onların

yeni eksponatlarla təmin olunması
daim diqqət mərkəzində saxlanılır.
Bu prosesdə təkcə muzeylərin əmək-
daşları deyil, muxtar respublika və-
təndaşları da yaxından iştirak edirlər.
Sevindirici haldır ki, son dövrlərdə
aksiya xarakteri almış bu tədbirlərdə
ümumtəhsil məktəblərinin müəllim
və şagird kollektivləri də fəallıq
göstərirlər.
    Diqqətə çatdırılıb  ki, ötən il
muxtar respublika muzeylərinə 1564,

bu ilin ilk 4 ayı ərzində isə 571 eks-
ponat daxil olub. 2019-cu ilin may
ayınadək, ümumilikdə, 5 eksponat
təqdimatı keçirilib. 
    Vurğulanıb ki, qısa müddətdə
400-dən artıq eksponatın toplanması,
bundan başqa, yanvar ayında Mu-
ğanlı kənd tam orta məktəbinin
müəllim və şagirdləri tərəfindən Şə-
rur Rayon Tarix-Diyarşünaslıq Mu-
zeyinə 75 eksponatın təqdim olun-
ması, ümumtəhsil məktəblərində
zəngin mədəni irsimizin yaşadılması
və gələcək nəsillərə çatdırılması ilə
bağlı aparılan maarifləndirici təd-
birlərin nəticəsidir.
    Kəngərli rayon Qarabağlar kənd
1 nömrəli tam orta məktəbin direk-
toru Dilguşə Qurbanova, Naxçıvan
Qızlar Liseyinin IX sinif şagirdi

Nərmin Abbasova aksiyanın böyük
maraq doğurduğunu və eksponatların
toplanmasının mədəni irsimizin qo-
runması baxımından əhəmiyyətli ol-
duğunu bildiriblər. 
    Tədbirdə “Tariximizi qoruyaq və
yaşadaq” devizi altında keçirilmiş
aksiyada fəal iştirak edənlər “Ən
fəal təhsil şöbəsi”, “Ən fəal məktəb”,
“Ən fəal müəllim” və “Ən fəal şa-
gird” nominasiyaları üzrə diplom
və hədiyyə ilə mükafatlandırılıblar.
Cəlil Məmmədquluzadənin 150 illik
yubileyi münasibətilə Texniki Ya-
radıcılıq Mərkəzinin dərnək rəhbəri
Natiq Yusifovun ağac üzərində oyma-
yanma üsulu ilə hazırladığı portret
Cəlil Məmmədquluzadənin ev-
 muzeyinə hədiyyə edilib.
    Sonda toplanmış eksponatlardan
ibarət sərgiyə baxış olub.

Naxçıvan Muxtar Respublikası
Təhsil Nazirliyinin mətbuat xidməti

“Tariximizi qoruyaq və yaşadaq” aksiyasında 
400-dən artıq eksponat toplanılıb 

  Almaniyalı naşir Holger
Kretzschmar muxtar respublikada
səfərdə olub. Səfər zamanı naşir
bir sıra tarixi abidələri, muzeyləri,
səhiyyə müəssisələrini ziyarət edib.

    Almaniyalı naşirin muxtar res-
publikaya səfərində məqsəd çap edə-
cəyi kitablarda Azərbaycana, xüsusilə
Naxçıvan Muxtar Respublikasına ge-
niş yer vermək, Avropanın bir çox
ölkələrində tanıtmaq və təbliğ et-
məkdən ibarətdir. Naşir səfəri çərçi-
vəsində Duzdağ Fizioterapiya Mər-
kəzində, “Azərbaycanın incisi” ad-
landırılan Ordubadda, “Əshabi-Kəhf
Ziyarətgahı” Dini-Mədəni Abidə
Kompleksində və digər gəzməli-gör-
məli yerlərdə olub, muxtar respubli-
kanın qədim tarixi, mədəniyyəti,
adət-ənənələri haqqında məlumatlar

əldə edib, fotoşəkillər çəkib.
    Holger Kretzschmar təəssüratla-
rını bölüşərək Naxçıvana gəlməyin-
dən məmnunluğunu, bu yerlərin tə-
biətindən, zəngin mədəni irsindən,
tarixi abidələrindən təsirləndiyini
və heyran qaldığını bildirib. O, Nax-
çıvanla bağlı çap edilməsi planlaş-
dırılan kitabların bu ilin sentyabr,
oktyabr və noyabr ayları ərzində
hazırlanaraq mağazalara təqdim olu-
nacağını xəbər verib.

“Nuhçıxan” İnformasiya Agentliyi

Almaniyalı naşir Naxçıvanla bağlı
kitab çap edəcək


